Adolygiad o Wasanaethau Ambiwlans Cymru

Cylch Gorchwyl

1. Y Cefndir

1.1 Ar 7 Tachwedd 2012, cyhoeddais fy mwriad i gomisiynu

      adolygiad cynhwysfawr o Ymddiriedolaeth Gwasanaethau Ambiwlans 

      Cymru. Bydd yr adolygiad yn gwneud argymhellion i alluogi    

      gwasanaethau ambiwlans o ansawdd uchel, sy'n gynaliadwy.
 2. Y sefyllfa bresennol

2.1  Mae Ymddiriedolaeth Gwasanaethau Ambiwlans Cymru yn darparu  

      gwasanaeth cenedlaethol drwy ymateb i argyfyngau brys a drwy gludo  

      cleifion mewn achosion nad ydynt yn rhai brys, ac mae'n gyfrifol am y 

      gwasanaethau y mae Galw Iechyd Cymru yn eu cynnig.

2.2  Caiff yr Ymddiriedolaeth ei hariannu gan y Byrddau Iechyd Lleol drwy 

       Bwyllgor Gwasanaethau Iechyd Arbenigol Cymru. Y pwyllgor hwnnw sy'n 

       cytuno ar anghenion y gwasanaeth ar gyfer ardaloedd y Byrddau Iechyd 

       Lleol. Mae'n atebol yn ffurfiol i Lywodraeth Cymru am ddarparu 

       gwasanaethau.  

3. Meysydd Penodol o fewn yr Adolygiad

3.1 Perthynas â'r Byrddau Iechyd Lleol 
      Bydd yr adolygiad yn arfarnu'r trefniadau presennol o ran y modd y mae'r 
      Byrddau Iechyd, drwy Bwyllgor Gwasanaethau Iechyd Arbenigol Cymru,  

      yn rhoi arian i Ymddiriedolaeth Gwasanaethau Ambiwlans Cymru i sicrhau  

      ei bod yn cwrdd â'r safonau a'r targedau a osodir gan Lywodraeth Cymru. 
      Caiff effeithiolrwydd y trefniadau hynny eu hasesu ynghyd â'r posibiliadau  

      o ran modelau cyllido amgen.

3.2 Strwythur y Sefydliad

Bydd yr adolygiad yn arfarnu'r trefniadau presennol – sef sefydliad ar gyfer Cymru gyfan sy'n darparu’r holl agweddau ar waith y Gwasanaethau Ambiwlans a Galw Iechyd Cymru. Bydd yn ystyried ac yn asesu modelau strwythurol amgen. Bydd yr opsiynau hyn yn ystyried nifer o ffactorau gan gynnwys:

Daearyddiaeth;

Y berthynas rhwng y gwasanaethau brys a'r gwasanaethau nad ydynt 

   yn rhai brys;

Sefyllfa Galw Iechyd Cymru; 
Y berthynas â gwasanaethau perthnasol y GIG sy'n cael eu darparu gan
   Fyrddau Iechyd y GIG. 

3.3 Perfformiad

Rhagdybir y bydd yr Ymddiriedolaeth yn parhau i fod yn atebol i

Lywodraeth Cymru o ran y ffordd mae’n perfformio. Bydd yr adolygiad yn arfarnu'r safonau a'r targedau cyfredol sy'n berthnasol i'r Gwasanaeth Ambiwlans ac yn ystyried yr opsiynau ar gyfer gwella.

4. Y Broses

4.1 Bydd yr adolygiad yn:

Ystyried adolygiadau allanol a mewnol perthnasol a wnaed o'r Ymddiriedolaeth Gwasanaethau Ambiwlans yn y gorffennol;   
Ymgysylltu'n eang â staff Ymddiriedolaeth Gwasanaethau Ambiwlans Cymru;
Ymgysylltu â'r Byrddau Iechyd Lleol;

Ymgysylltu â'r rhanddeiliaid perthnasol; 

Ystyried arferion da perthnasol mewn systemau iechyd eraill.
5. Amserlen

5.1 Disgwylir y bydd yr adroddiad cychwynnol wedi'i gwblhau o fewn deg wythnos ac yn cael ei roi ar waith ym mis Ionawr 2013.

6. Cadeirydd 

6.1 Yr Athro Siobhan McClelland fydd Cadeirydd yr adolygiad. Mae'r Athro

McClelland yn academydd uchel ei pharch sydd â diddordeb mawr mewn materion iechyd yng Nghymru.

7. Rôl Llywodraeth Cymru

7.1 Yn ystod yr adolygiad, bydd swyddogion Llywodraeth Cymru yn cefnogi a hwyluso gwaith yr Athro McClelland drwy:

Roi deunyddiau cefnogi a gwybodaeth gefndir; 

Rhoi manylion cyswllt er mwyn cysylltu â rhanddeiliaid yn ystod y 

   cyfnod cwmpasu;

Trefnu cyfarfodydd fel bo hynny'n briodol;

Trefnu bod y canlyniadau yn cael eu cyflwyno i'r Gweinidog, swyddogion

   Llywodraeth Cymru a rhanddeiliaid allweddol.

7.2 Cytunir ar y manylion yn llawn gyda'r Athro McClelland cyn i'r adolygiad ddechrau.
8. Allbynnau

8.1 Bydd yr Adroddiad yn cael ei gyflwyno i'r Gweinidog Iechyd a Gwasanaethau Cymdeithasol a bydd yn gwneud argymhellion mewn perthynas â'r meysydd penodol a nodir ym mhwynt 3.

